
ija oebad. Irika gelis méménipoené ngarjanang tamba, sakadi dibianipoené, kateherang pisan nganggén, tamba poenika. Wénten jnab limang raina, Ni Ratna mataanan asapoenika, waoe ipoen mresidajang mamargi betjik, sakadi sané sampoen-sampoen. Salamin Ni Loeh Ratna poenika pinakit, I Sangga tan pisan kawéhin pasah ring genahipoené, antoek méménnjané, sawireh jéning kirangan poenapa-poenapi, tan lian sané ngroeroehang, wantah ipoen I Sangga sené katinda antozk ipoen Mén Ratna. Doning asapoenika, saantoekan sang kalih, Mén Ratna miwah I Sangga poenika, éling ring déwek sami djadma pondokan, poenapi malih I Sangga poenika, kadoék sinah kapiwelasan manahipoené, marep ring Mén Ratna raoehing pianakipoené. Moenggoehing pangidep I Sanggané, boja dja antoek Ni Ratna djadma loeh malih badjang, sané ngranajang doeaning idepnjané kadoeroes saloeloet kapiwelasan, goemanti wantah sangkaning I Sangga brawelasan manah, kaping kalih saking ipoen matempahang déwék latjoer, nglintik mamondok ring pradésan anak, mangdé koedoe oegi sang sami pondokan, nganggén ipoen sraja kanti, saking soesroesa darma sadoe. Poenika doning ipoen tan djangkajan ngaloemaksanajang pitoeloengenné, sané 1 idasar saking pamargi tambet, katiba ring Mén Ratna kalih pianaknjané. Sajan soewé, sajan karanehan idepnjané I Sangga, marep ring ipoen Ni Raina. Tan pisan matra manahipoené liang, jén patjang pasabang ring Ni Ratna, Sakéwanten sarocang ipoen taler, santoekan ipoen madéwék latjoer, édalem pisan ipoen, jéning
dajanipoené asapoenika katjihnan. Déning sampoen nem sasih soewennjané ninggal oemah kalih rarama loch moeani, mangkin mamaksa manahipoen boedal, sawiréh pakarjané irika sampoen welas. Kaping kalih, jén ipoen patjang teher kantoen irika, tan pariwangdé déwéknjané patjang nandang goeng lara doehkita, kabanda antoek boedoeh oelangoen, kasemaran idepnjané ring Ni Loeh Ratna sajan wredi, napi malik pineh-pinehipoen mrasa patjang tan polih tamba, Poenika doeaning ipoen ngangsehang pisan patjang boedalé, ninggal Ni Loch Ratna, toer patjang ngalilajang manah, mangdéné prasida lali, ring idepipoené kaprapantja. Pinoedjoe Ni Loch Retna padéwtkan maratengan
ting paon, raoech I Sangga ngamaranin, nanging ké ipoen tan pisan maa, sawiréh pamargin I Sanggané sada neles. Saraoehipoené

